ՏԵՂԵԿԱՆՔ-ՀԻՄՆԱՎՈՐՈՒՄ 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «Կենսական նշանակության ճանապարհային ցանցի բարելավման ծրագրի համար լրացուցիչ ֆինանսավորում» վարկային համաձայնագրին ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ ՀՀ կառավարության արձանագրային որոշման նախագծի ընդունման ՎԵՐԱԲԵՐՅԱԼ
1.Նախաբան

Հաշվի առնելով այն փաստը, որ կենսական նշանակության ճանապարհների բարելավումը զգալի ազդեցություն ունի Հայաստանի Հանրապետության տնտեսության զարգացման վրա, Հայաստանի Հանրապետության կառավարությունը կարևորում է կենսական նշանակության ճանապարհացանցի վերականգնման խիստ անհրաժեշտությունը:

2013 թվականից իրականացվում է «Կենսական նշանակության ճանապարհացանցի բարելավում» վարկային ծրագիրը, որի հիմնական նպատակն է ՝ 2013-2016 թթ. ընթացքում հիմնանորոգել շուրջ 170 կմ ընդհանուր երկարությամբ կենսական նշանակություն ունեցող ճանապարհահատվածներ: «Կենսական նշանակության ճանապարհացանցի բարելավում» վարկային ծրագրի ընդհանուր գումարը կազմում է 56.22 մլն.ԱՄՆ դոլար (Վերակառուցման և զարգացման միջազգային բանկի ֆինանսավորման մասը կազմում է 45.0 մլն.ԱՄՆ դոլար, իսկ ՀՀ կառավարության համաֆինանսավորման մասը՝ 11.22 մլն.ԱՄՆ դոլար):

Հաշվի առնելով կենսական նշանակության ճանապարհացանցի վերականգնման խիստ անհրաժեշտությունը, ՀՀ կառավարությունը նախատեսում է շարունակել «Կենսական նշանակության ճանապարհացանցի բարելավում» ծրագիրը՝ Վերակառուցման և զարգացման միջազգային բանկի կողմից տրամադրվող լրացուցիչ ֆինանսավորման հաշվին:

«Կենսական նշանակության ճանապարհացանցի բարելավում» ծրագիրը շարունակելու և լրացուցիչ ֆինանսավորում տրամադրելու նպատակով 2015 թվականի մայիսին ՀՀ կառավարությունը դիմել է Վերակառուցման և զարգացման միջազգային բանկ (ՎԶՄԲ) և   ՎԶՄԲ-ն պատրաստակաություն է հայտնել շարունակել «Կենսական նշանակության ճանապարհացանցի բարելավում» ծրագրի ֆինանսավորումը:

«Կենսական նշանակության ճանապարհացանցի բարելավում, լրացուցիչ ֆինանսավորում» նոր վարկային ծրագրի վերաբերյալ ՎԶՄԲ-ի հետ բանակցություններ վարելու նպատակով ՀՀ վարչապետի 2015 թվականի հունիսի 15-ի թիվ 512-Ա որոշմամբ ստեղծվել է բանակցային խումբ, որի կազմի մեջ ընդգրկված են եղել ՀՀ ֆինանսների, ՀՀ տրանսպորտի և կապի, ՀՀ էկոնոմիկայի նախարարությունների ներկայացուցիչները:

Նոր վարկային ծրագրի և նոր վարկային համաձայնագրի շուրջ բանակցությունները կայացել են 2015 թվականի հունիսի 15 և հունիսի 22-ին` Համաշխարհային բանկի երևանյան գրասենյակում: Բանակցությունների արդյունքում ստորագրվել է բանակցությունների արձանագրություն: 

2. «Կենսական նշանակության ճանապարհացանցի բարելավում, լրացուցիչ ֆինանսավորում» նոր վարկային ծրագրի նկարագրություն
Նոր վարկային ծրագիրը նախատեսվում է իրականացնել 2016-2019 թվականների ընթացքում: Ծրագրի ավարտը սահմանվում է 2019 թվականի դեկտեմբերի 30-ը:

 Նոր վարկային ծրագրի ընդհանուր գումարը կկազմի 50 մլն.ԱՄՆ դոլար: Նոր վարկային ծրագրի ֆինանսավորումը կիրականացվի ՎԶՄԲ-ի (ծրագրի ընդհանուր գումարի 80% ՝ 40 մլն.ԱՄՆ դոլար) և ՀՀ կառավարության (ծրագրի ընդհանուր գումարի 20%՝ 10 մլն.ԱՄՆ դոլար) համաֆինանսավորմամբ:

Նոր վարկային ծրագրի  նպատակն է՝ ընտրված կենսական նշանակության ճանապարհները (շուրջ 155 կմ ընդհնաուր երկարությամբ) վերականգնելու միջոցով բարելավել շուկաների և ծառայությունների հասանելիությունը գյուղական համայնքների համար, ինչպես նաև ամրապնդել ՀՀ տրասպորտի և կապի նախարարության կարողությունը` կառավարելու կենսական նշանակության ճանապարհային ցանցը: 
3.Նոր վարկային ծրագրի բանակցված կառուցվածքը

Ծրագիրը (ընդհանուրը 50 մլն.ԱՄՆ դոլար) բաղկացած է հետևյալ բաղադրիչներից՝

ա)  Շինարարական աշխատանքներ (ընդհանուրը՝ 42.31 մլն.ԱՄՆ դոլար)

· Շուրջ 132 կմ ընդհանուր երկարությամբ ճանապարհների վերականգնման աշխատանքեր ՝ 37.22 մլն ԱՄՆ դոլար:

· Շուրջ 23 կմ ընդհանուր երկարությամբ ճանապարհների վերականգնման և սպասարկման աշխատանքներ՝ 5.09 մլն ԱՄՆ դոլար:

բ)  Ապրանքների ձեռք բերում (ընդհանուրը՝ 0.54 մլն.ԱՄՆ դոլար)

· Ճանապարհների լաբորատոր սարքավորումների ձեռք բերում (նախատեսվում է ձեռք բերել և «Հայավտոճան տնօրինություն» ՊՈԱԿ-ին տրամադրել բիտումի որակական չափանիշները ստուգող լաբորատոր սարքավորումներ)՝ 0.24 մլն. ԱՄՆ դոլար:

· Կահույքի և համակարգչային սարքավորումների ձեռք բերում՝ 0.03 մլն.ԱՄՆ դոլար:

· Հսկողություն իրականացնելու համար ավտոմեքենաների ձեռք բերում՝ 0.07 մլն.ԱՄՆ դոլար:

· Նոր ճանապարհային նշանների ձեռք բերում (ծրագրի շրջանակներում օգտագործելու նպատակով նախատեսվում է ձեռք բերել նոր, միջազգային ստանդարտներին համապատասխանող ճանապարհային նշաններ)՝ 0.2 մլն.ԱՄՆ դոլար:

գ)  Ծառայություններ (ընդհանուրը՝ 6.12 մլն.ԱՄՆ դոլար)

· Ծրագրի 1-ին տարվա ճանապարհների վերականգնման տեխնիկական հսկողություն՝ 0.7 մլն. ԱՄՆ դոլար:

· Ծրագրի 2-րդ և 3-րդ տարիների ճանապարհների վերականգնման տեխնիկական հսկողություն՝ 1.5 մլն. ԱՄՆ դոլար:

· Ծրագրի 2-րդ և 3-րդ տարիների ճանապարհների վերականգնման նախագծում՝ 2.0 մլն.ԱՄՆ դոլար:
· Ծրագրի հաշիվների աուդիտի իրականացում՝ 0.04 մլն.ԱՄՆ դոլար:
· Ծրագրի սոցիալական մոնիտորինգ՝ 0.05 մլն.ԱՄՆ դոլար:
· Ճանապարհային կառավարման համակարգի (RAMS) համար անհրաժեշտ տվյալների հավաքագրում (2015 թվականի վերջում ՀՀ տրանսպորտի և կապի նախարարությունում նախատեսվում է ներդնել ճանապարհների կառավարման համակարգ: Նշված համակարգի մեջ մուտքագրելու նպատակով նախատեսվում է իրականացնել կենսական նշանակություն ունեցող ճանապարհային ցանցի վերաբերյալ անհրաժեշտ տվյալների (անհարթության չափանիշներ, առկա վիճակի վերաբերյալ տվյալներ, ճանապարհների երկրաչափական տվյալներ և այլն) հավաքագրում)՝ 0.2 մլն.ԱՄՆ դոլար:
· Կենսական նշանակության ճանապարհային ցանցի ռազմավարական զարգացման ծրագրի մշակում՝ 0.1 մլն.ԱՄՆ դոլար:
· Ճանապարհային անվտանգության բարելավմանն ուղղված գործողությունների պլանի մշակում (ՀՀ կառավարության կողմից ընդունված ռազմավարության թիրախները ապահովելու նպատակով, նախատեսվում է մշակել 3-5 տարվա ճանապարհային անվտանգության բարելավմանն ուղղված գործողությունների պլան)՝ 0.03 մլն.ԱՄՆ դոլար:
· Ճանապարհային անվտանգության բարելավմանն ուղղված գործողությունների իրականացում (նախատեսվում է իրականացնել նոր մշակված ճանապարհային անվտանգության բարելավմանն ուղղված գործողությունների պլանով նախատեսված աշխատանքները)՝ 0.2 մլն.ԱՄՆ դոլար:
· Աղետների ռիսկերի նվազեցման տեխնիկական աջակցություն՝ 0.2 մլն.ԱՄՆ դոլար:
· Ծրագրի տեխնիկական աուդիտ՝ 0.1 մլն.ԱՄՆ դոլար: 
· Ապագա ծրագրերի նախագծման աշխատանքներ՝ 1,0 մլն.ԱՄՆ դոլար:
դ)  Այլ ծախսային հոդվածներ (ընդհանուրը՝ 1.03 մլն.ԱՄՆ դոլար)

· Ծրագրի կառավարման գործառնական ծախսեր՝ 0.9 մլն.ԱՄՆ դոլար:

· Ուսուցում և ուսուցողական այցեր՝ 0.03 մլն.ԱՄՆ դոլար:
· Վարկի տրամադրման համար միանվագ միջնորդավճար (0.25%)՝ 0.1 մլն.ԱՄՆ դոլար:
4.Նոր վարկային ծրագրի ուժի մեջ մտնելու լրացուցիչ պայմաններ

Ծրագրի ուժի մեջ մտնելու լրացուցիչ պայմաններն են՝

· Ծրագրի իրականացման ձեռնարկի վերանայումը, թարմացումը  և հաստատումը: 

· Սոցիալական և բնապահպանության մասնագետների ընդգրկում «Տրանսպորտի ԾԻԳ» ՊՀ-ի հաստիքացուցակում, դրանց ընտրությունը և ընդունումը աշխատանքի: 

5. Վարկի մարման հիմնական պայմաններ

Վարկային համաձայնագրով նախատեսվում են տրամադրված վարկի մարման հետևյալ պայմանները՝

· Փոխառության մարման ժամկետը 25 տարի է, որից արտոնյալ ժամկետը` 174 ամիս:

· Փոխառության մայր գումարը մարվելու է հավասար կիսամյակային վճարումներով՝ յուրաքանչյուր տարվա մայիսի 15-ին և նոյեմբերի 15-ին, սկսած 2030 թվականի մայիսի 15-ից մինչև 2040 թվականի մայիսի 15-ը: 2030թ. մայիսի 15-ից մինչև 2039թ. նոյեմբերի 15-ը` մայր գումարի վճարվելիք տոկոսային մասնաբաժինը պետք է կազմի 4.76%, իսկ 2040թ. մայիսի 15-ին այն պետք է կազմի 4.8%:

ՀՀ տրանսպորտի և կապի նախարարություն

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «Կենսական նշանակության ճանապարհային ցանցի բարելավման ծրագրի համար լրացուցիչ ֆինանսավորում» վարկային համաձայնագրին ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին

Հայաստանի Հանրապետության ու Վերակառուցման և զարգացման միջազգային բանկի միջև 2015 թվականի օգոստոսի 26-ին ստորագրված «Կենսական նշանակության ճանապարհային ցանցի բարելավման ծրագրի համար լրացուցիչ ֆինանսավորում» վարկային համաձայնագրին հավանություն տալու մասին»  ՀՀ կառավարության արձանագրային որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների էական փոփոխություն չի նախատեսվում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «Կենսական նշանակության ճանապարհային ցանցի բարելավման ծրագրի համար լրացուցիչ ֆինանսավորում» վարկային համաձայնագրին ՀԱՎԱՆՈՒԹՅՈՒՆ  ՏԱԼՈՒ ՄԱՍԻՆ ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
Հայաստանի Հանրապետության ու Վերակառուցման և զարգացման միջազգային բանկի միջև 2015 թվականի օգոստոսի 26-ին ստորագրված «Կենսական նշանակության ճանապարհային ցանցի բարելավման ծրագրի համար լրացուցիչ ֆինանսավորում» վարկային համաձայնագրին հավանություն տալու մասին»  ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:
ՀՀ տրանսպորտի և կապի նախարարություն
ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ՎԵՐԱԿԱՌՈՒՑՄԱՆ ԵՎ ԶԱՐԳԱՑՄԱՆ ՄԻՋԱԶԳԱՅԻՆ ԲԱՆԿԻ ՄԻՋԵՎ ՍՏՈՐԱԳՐՎԱԾ «Կենսական նշանակության ճանապարհային ցանցի բարելավման ծրագրի համար լրացուցիչ ֆինանսավորում» վարկային համաձայնագրին հավանություն տալու մասին» ՀՀ կառավարության արձանագրային որոշման նախագիծը մշակող մարմնի մասին
Հայաստանի Հանրապետության ու Վերակառուցման և զարգացման միջազգային բանկի միջև 2015 թվականի օգոստոսի 26-ին ստորագրված «Կենսական նշանակության ճանապարհային ցանցի բարելավման ծրագրի համար լրացուցիչ ֆինանսավորում» վարկային համաձայնագրին և«Կենսական նշանակության ճանապարհային ցանցի բարելավման ծրագիր» փոխառության համաձայնագրի թիվ 1 փոփոխությանը հավանություն տալու մասին» ՀՀ կառավարության արձանագրային որոշման նախագիծը մշակվել է ՀՀ տրանսպորտի և կապի նախարարության կողմից:
ՀՀ տրանսպորտի և կապի նախարարություն
